TRI BLEIZ DIE – Milendall

1- Bro gozh ma zadoù
2’25

2- Dazont ebet

3’00

3- Ar c’hortoz

3’41

4- Er-maez


4’19

5- 14/07

6- Bec’h dezhi

1’26

7- Ar sorserez

4’08

8- Bouzar, dall ha mut
3’26

9- Deiz pe zeiz

2’33

10- Sac’h kaoc’h

0’42

11- Ar gorrandonez

2’20


12- Mil-hent-dall

6’56

Textes & Musique : Tri Bleiz Die sauf 1- (Taldir Jaffrenou – Tri Bleiz Die / Tri Bleiz Die)





      3- (Tri Bleiz Die / Tri Bleiz Die – Nicolas Moreau)






      7- (Trad. Barzaz Breiz / Tri Bleiz Die – Daniel Boni)







BRO GOZH MA ZADOÙ

(kan broadel Breizh)

Tra ma vor mor

‘Vel pont ‘n he zro

Ra vezo digabestr ma bro

DAZONT EBET

Aet eo Joe Strummer kuit nevez zo

Marv eo Joey Ramone n’eus ket pell zo

N’ouzon ket piv ‘vo da heul, punk is dead !

Dazont ebet  ?

Gouzout a ran n’hallfen ket, d’am meno,

Ma dizoaniañ gant Kyo.

Jean-Pascal, kae da zislonkañ

Da adverenn, da adverenn da lec’h all

Un disamm kaer ! Met warc’hoazh, piv a yelo er-maez

D’eus ar c’hastell ?

Gouzout a ran n’hallfen ket, nann, siwazh,

Ma dizoaniañ gant Michal.

N’eus ket ‘met lakaat bec’h dezhi, paotred !

Bec’h dezhi, paotred ! ar rock’n’roll ‘zo bec’h dezhi !

Gwell e vefe c’hoazh ma tizhfe ma ampli

Al live unnek

Gouzout a ran n’hallfen ket, ‘m eus aon,

Ma dizoaniañ gant ma c’han.

ER-MAEZ

N’eus forzh poent, deiz pe noz, ha n’eus forzh e pe amzer,

Koulz dindan ar yenien ha dindan an tommder,

Pa ra glav, pa ‘z eus erc’h, kurun, avel, skorn, kazarc’h,

E vev er-maez gant netra, netra ‘met ar glac’har ;

Glac’har e vuhez paour, poan e vuhez kriz meurbet,

Eus tarzh-an-deiz da serr-noz o c’houzañv penn-da-benn,

Gouzañv ar vourc’hizien a vallozh ouzh e welet

Ha digasted an dremenerien, setu e blanedenn

Er-maez, er-maez, er-maez, er-maez

E-pad ar goañv hag an nevez-amzer,

Er-maez, er-maez, er-maez, er-maez

E-pad an hañv hag an diskar-amzer.

Gwall bell zo n’en deus ken kousket klet en ur gwele

Abaoe m’en deus kollet labour ha tud karet ;

Pet mintin c’hoazh da zihuniñ war ar riblenn-straed,

Da glevet : « war-sav ! sac’h gwin, arabat chom aze ! »

Amañ pe e lec’h all, n’en deus neblec’h da vonet,

E hent ‘zo un hent-dall, un hent riboul hep dibenn,

Reuzeudik eo e stad, e ene ‘zo daonet,

Truezus eo e donkad ha kalet e steredenn

Er-maez, er-maez, er-maez, er-maez

E-pad ar goañv hag an nevez-amzer,

Er-maez, er-maez, er-maez, er-maez

E-pad an hañv hag an diskar-amzer.

Hag e-keit-se er skinwel ‘vez gwelet

Ur c’hinniger treiñ ur rod alaouret

Ha lavaret d’an neb ‘zo mat d’e glevet

Al loar, ar stered …

AR C’HORTOZ

Lavaret he deus din-me gortoz anezhi

War an uhel an dorgenn

Gant ur boked rozennoù-agroaz en ur c’hwibanat un ton ;

Kutuilhet ‘m eus ar bleunioù ‘giz er ganaouenn,

C’hwibanaet ken ma c’hallen, gortozet, gortozet am eus,

‘vel ar c’haner brudet, zoken am eus luchet ...

Me ‘oar-me e kemer kalz amzer ar garantez

Neuze ne zizesperan ket e teuio davedon un deiz

Marteze ez on eeun soñjal en dra-se

N’eo ket deuet en dro-mañ, met ‘m eus ket droug outi evit-se

Lavaret he deus din-me gortoz anezhi

E fin an abardaez

War ribl ar ganol gant ur jiletenn-saveteiñ ;

Ha torret ‘m eus ma revr, ‘vel Paotr ar Pikardi,

Dilavar, war e gobar, da c’hortoz ‘pad pennadoù hir,

Ar c’hentañ skluz, war e basianted ...

14/07

N’eus ket tu, nann, ne rin biken ouzh

Deiz ar pevarzek a viz Gouhere

N’eus ket tu, ne c’hellan ket padout ouzh

Trouz ar botoù o vale a-gevret

Pa oan yaouank e kaven diaes,

Dija, sellout ouzh an tan-arvest

Ha morse ne vijen aet da zañsal,

Zoken ma vije bet koant-tre ar plac’h ...

D’ar pevarzek a viz Gouhere

N’eus ket tu, nann, ne rin biken ouzh

Deiz ar pevarzek a viz Gouhere

N’eus ket tu, ne c’hellan ket padout ouzh

Sonerezh-folkloraj an arme

Pa oan yaouank e vanen kousket

En ur sellout ouzh an dibunadeg

Ha morse ne vijen aet da zañsal,

Zoken ma vije bet koant-tre ar plac’h ...

D’ar pevarzek a viz Gouhere

Nann, nann, nann, nann,

Ar pemzek, buan !

BEC’H DEZHI

AR SORSEREZ

(Trad. Barzaz Breizh)

BOUZAR, DALL HA MUT

Pegen pell ‘mañ ma hunvre

Ha pegen hir eo an dale ;

Soñjal ‘raemp d’ar mare-se

E kemmje an traoù dillo-tre,

Eus an deiz d’egile.

Siwazh, netra na c’hoarvez,

Ha den ebet ‘sav e vouezh,

Pep hini a chom er gêr

Hag a dav war zigarez

N’eo ket re vrein e vuhez ;

Bezomp disuj ha disent,

Disheñvel-mik diouzh an dud

A heul evel deñved,

Na chomomp ket bouzar, dall ha mut.


Pegen pell ‘mañ ma hunvre,

Spioù kerseet hor yaouankiz ;

Spi a reizh, spi a frankiz

N’int ket aet war nij koulskoude,

Eus an deiz d’egile.

DEIZ PE ZEIZ

Deiz pe zeiz ne vo ket mui staget Bro-Naoned,

Staget ouzh ur rannvro, ijinet gant un den penn-droch ha berr e spered 

Neuze prederit mat, marc’hadourien avel ha promesaoù didalvez,

Ha grit diouzh ma vo lidet, an deiz-se ‘vel ur gouel, eus Bro-Leon da vBro-Raez

Un deiz brav en abardaez ‘ba’ straedoù Naoned

Tarzhadennoù, mesk, reuz, youc’h ha moged,

Tud pignet war an delwennoù, bannieloù war-bouez o brec’h,

C’hoarzhadegoù ar merc’hed, kanoù ar baotred,

Amourouzien o vale kazel-ha-kazel

Skoperien-tan, janglerien ha sonerien

E-touezik noz ha serr-noz ‘ba’ straedoù Naoned

Tarzhadennoù, mesk, reuz, youc’h ha moged,

Tud o redek da bep tu, hag ar fliked war o lerc’h,

Daeroù, leñvoù ar merc’hed, fulor ar baotred,

Amourouzien o klask evel tud dall o muiañ-karet

Gouleier-tro, greunadennoù lakrimojen

AR GORRANDONEZ

Pa oa Miloù o klask dont d’ar gêr en-dro, faezh gant e daolioù-kaer

Gant ar boulomigoù glas livet ha gant ar gorriganed,

E kavas en ur frankizenn ur gorrandonez gwenn gwisket

« Ma Miloù mat

Lavar da c’hoant a-vouezh uhel

Sevenet ‘vo pa 

Vin aet e puñs an avel »

Ha diaes da c’houl’ digant ar gorrandonez e het ar muiañ-ker,

Met gant ar c’hoant da welout dont da wir un hunvre ken gortozet,

E lavar dezhi : « me ‘garfe ma lost tizhout al leur, setu ma het »

« Ma Miloù mat

Ken souezhus eo da het

Sevenet ‘vo pa 

Vin aet e puñs an avel »

Hag en taol krenn

E teuas e zivesker

Ken berr ma oa

E lost o tizhout al leur ...

MIL-HENT-DALL

Diouzh un tu ez eus buhezioù bet treset war-eeun ha digamm, d’an tourter,

Hañval ouzh ur gourhent e kemerer ken na foeltr, evel ul luc’hedenn ;

En ur c’hlask raspaat, atav ha bepred, un nebeud eilennoù d’an eurier

‘vel ma rafed ur redadeg a-enep an amzer o tremen.

Dedostait ‘ta, ma fell deoc’h, d’ar baradoz timatoc’h

Kentoc’h un distro hir, kemerit ‘ta an hentoù-miliner ;

E berr bazioù e vioc’h erruet kalz buanoc’h,

Neuze, treuzit, mar plij ganeoc’h, al linenn-diwezh da drec’her.

Diouzh un tu all ez eus buhezioù bet treset ‘vel ur wenodenn kamm-digamm,

Hañval ouzh ur milendall kevrinus, kuzh ha dianavet,

‘lec’h ma vez dizoloet en-dro, e pleg an hent, ar bugel e oamp,

Simpl-ha-simpl en ur selaou trouz hon treid en delioù sec’h ;

Kuit a vezañ diwezhat d’an emgav diwezhañ,

Koulz hiraat an droiad, ha perak ket, dont war hor c’hiz,

Hag adober ar veaj a gas d’hor bugaleaj,

‘vit kouezhañ ‘tal an Ankoù gant disoursiaj ar yaouankiz.
